
Ներածություն 

 

«Հավանականությունների տեսության և վիճակագրության տարրերի   ուսուցումը  

հանրակրթական դպրոցներում» թեման, մաթեմատիկայի կարևորագույն բաժիններից է 

համարվում։ Քանի, որ ներկայումս մաթեմատիկական կրթության առաջնահերթ խնդիրներից մեկը 

սովորողների ստոխաստիկական մտածողության զարգացումն է: Փորձել ենք ուսումնասիրել թե 

յուրաքանչյուր դասարանում ինչպես է ներմուծվում և ուսումնասիրվում թեման։ Դասագրքերի 

ուսումնասիրությունն ու վերլուծությունը ցույց է տալիս, որ այդ ներառումը համակարգված չէ. 

Հատկապես ուսուցման շարունակականության առումով: Դասընթացին, մեծամասամբ,  բնորոշ է 

հավանականային նյութի շեշտադրումը` վիճակագրության տարրերի խիստ սահմանափակ 

առկայությամբ: Ստոխաստիկական նյութն ուսումնասիրվում է «մնացորդային սկզբունքով» 

ուսումնական տարվա ավարտին կամ երբեմն-երբեմն, ինչն էլ հանգեցնում է աշակերտների ոչ 

լիարժեք յուրացմանը։ 

Թեմայի ուսուցումը սովորողին հնարավորություն է ընձեռում՝  

• Աղյուսակներում նկատել օրինաչափություն, մեկնաբանել  

• Կարողանալ տրված պայմաններին բավարարող տարբերակներ ստեղծել, գրանցել դրանք, 

հաշվել դրանք քանակը:   

• Կարողանալ դիտարկումերի , հարցումների միջոցով տվյալներ հավաքել և գրանցել դրանք, 

տվյալները ներկայացնել սյունակային դիագրամներով , աղյուսակներով: 

Ժամանակակից տեխնոլոգիաների և ՏՀՏ –ի միջոցով կատարվել է խմբային աշխատանք, որի 

նպատակն է եղել ձևավորել աշակերտների մոտ ինքնուրույն մտածելու և աշխատելու գործնական 

հմտություններ։ 

Հավանականությունների տեսության և վիճակագրության տարրերի    ուսուցումը  

հանրակրթական դպրոցներում 

 

Աշխարհում տեղի ունեցող արդի զարգացումները, տեխնիկական և տեխնոլոգիական 

համակարգերի զարգացման աննախադեպ բարձր մակարդակը, հասարակության սոցիալ-

տնտեսական իրավիճակը կրթական համակարգի առջև նոր խնդիրներ է դնում: Արդի 

իրականությունը դպրոցից պահանջում է տեղեկատվական հասարակության պայմաններում 

մտածող և գործող անհատի ձևավորում: 

Ժամանակակից կրթական հայեցակարգերում ընդգծվում է կրթության բովանդակության մեջ 

ստոխաստիկական բաղադրիչի ընդլայնման կարևորությունը: Այդպիսի մոտեցման համար հիմք է 

ծառայում այն վիթխարի ներուժը, որ ունի ստոխաստիկան (հավանականությունների տեսություն, 

վիճակագրություն, կոմբինատորիկա և պատահական գործընթացներ)՝ որպես ճանաչողական և 

կիրառական լայն գործառույթներ ունեցող գիտության: 

Հավանականությունների տեսությունը մաթեմատիկայի բաժիններից է, որը զբաղվում է 

պատահական երևույթների մոդելավորմամբ և պատահականության վերլուծությամբ։ Այն 

մաթեմատիկական հիմք է հանդիսանում վիճակագրության համար, ինչպես նաև հաջողությամբ 

կիրառվում է քվանտային ֆիզիկայի, քիմիայի, կենսաբանության և այլ գիտությունների մեջ։ 

Հավանականությունների տեսության կարևորագույն հասկացություններից են տարրական 

պատահույթը, պատահական մեծությունն ու բաշխման ֆունկցիան։ Ժամանակակից 

հավանականությունների տեսության ճյուղերից են՝ հերթերի տեսությունը, ստոխաստիկ 

երկրաչափությունը, ինֆորմացիայի տեսությունը, պատահական թափառումները և այլն։ 

Հավանականությունների տեսությունը ծագել է դեռևս միջին դարերում և նրա 

ուսումնասիրության առարկան սկզբնապես եղել է ազարտ խաղերի մաթեմատիկական 

վերլուծությունը։ Զառախաղին վերաբերող հավանականային օրինաչափություններ առաջին 

անգամ ուսումնասիրել են հայտնի մաթեմատիկոսներ Պիեռ Ֆերման, Բլեզ Պասկալը և Քրիստիան 

Հյուգենսը։ Վերջինս մեծ ներդրում ունի հավանականությունների տեսության հիմնարար 

գաղափարների ձևավորման գործում, մասնավորապես, նա մեկնաբանում էր 

հավանականությունը որպես հնարավորության չափ։ Հավանականությունների տեսությանը 

վերաբերող առաջին մենագրությունը պատկանում է Յակոբ Բեռնուլիին, ով անկախ պատահական 

մեծությունների համար ապացուցել է մեծ թվերի օրենքը։ Սկզբնապես հավանականությունների 

տեսության հասկացությունները չեն ունեցել խիստ մաթեմատիկական սահմանումներ։ 

Ժամանակակից հավանականությունների տեսության աքսիոմատիկան տվել է ռուս 

մաթեմատիկոս Կոլմոգորովը։ Միայն դրանից հետո հավանականությունների տեսությունը 

ստացավ խիստ մաթեմատիկական տեսք և վերջնականապես համարվեց մաթեմատիկայի 

բաժիններից մեկը։ 

Հաշվի առնելով սովորողների մտածողության առանձին որակների զարգացման հրատապ 

անհրաժեշտությունը, հասկանալով ստոխաստիկայի ողջ կարևորությունն ու 

հնարավորությունները՝զարգացած  երկրներում հավանականությունների  տեսության և 

վիճակագրության տարրերն իրենց կայուն տեղն են գրավել դպրոցական ծրագրերում՝սկսած 

անցյալ դարի կեսերից (մաթեմատիկայի ծրագրի ընդհանուր բովանդակության 10-30%-ը):Այնինչ, 

ստոխաստիկայի վերաբերյալ հարցերը ՀՀ դպրոցական ծրագրերում մինչև վերջին 

տասնամյակները ընդգրկված չէին : Վերջին տարիներին այս հիմնահարցի հաղթահարման 

ուղղությամբ կատարվեցին որոշակի լուրջ աշխատանքներ, որոնց արդյունքում մաթեմատիկայի 

դպրոցական ծրագրերում որոշակի համամասնությամբ ներառվեցին ստոխաստիկայի տարրերը:  

ԽՍՀՄ-ի փլուզմանը հաջորդող տարիներին ՀՀ դպրոցներում մաթեմատիկայի 

դասավանդումը դեռևս իրականացվում էր այն ծրագրերով ու դասագրքերով, որոնք խորհրդային 

կրթական համակարգի ծնունդն էին: Անկախացումից հետո ՀՀ սկսվեց միջնակարգ 

հանրակրթական դպրոցի մաթեմատիկայի նոր ծրագրեր ու դասագրքեր մշակելու գործընթացը: 

Մաթեմատիկական կրթության վերակառուցումն ընթանում էր ինչպես դասավանդման մեթոդների 

կատարելագործման, այնպես էլ մաթեմատիկական ծրագրերի բովանդակության հարստացման 

ճանա¬պար¬հով: Ձևավորվեցին հավանականային վիճակագրական նյութը դասընթաց ներառելու 

վերաբերյալ մոտեցումներ, որոնք ի վերջո հանգեցրեցին հանրակրթական դպրոցի 

մաթեմատիկայի դասընթացում ստոխաստիկական բովանդակային գիծը ներառելու որոշմանը: 

Այդ ներառումը պայմանավորված է ստոխաստիկայի կիրառական և գործնական նշանակությամբ:  

Ծրագրերի վերանայման աշխատանքները սկսվեցին 1996 թ., երբ մշակվեց մաթեմատիկայի 

առարկայախմբի ծրագիրը: Ստոխաստիկայի տարրերի ներառման ուղղությամբ առաջին քայլերը 

կատարվեցին հենց այստեղ: Ծրագիրն արդեն նախատեսում էր կոմբինատորիկայի տարրերի 

ուսուցում: Ավագ դպրոցի ֆիզմաթ հոսքի մաթեմատիկայի ծրագրում կոմբինատորիկայի տարրերը 

ներառվեցին հետևյալ թեմաներով՝ կոմբինատորիկայի հիմնական բանաձևերը՝ միացություններ, 

զուգորդություններ ու տեղափոխություններ (կրկնություններով և առանց կրկնությունների), 

Նյուտոնի բինոմը [11, էջ 84]: Նյութը նախատեսվում էր ուսումնասիրել 10-րդ դասարանի 

«Հանրահաշիվ և անալիզի հիմունքներ» դասընթացում: Սակայն նշենք, որ միջին դպրոցի 

ծրագրում, այդ թվում և 1999 թ. ընդունված հանրահաշվի նոր ծրագրում ստոխաստիկայի տարրերի 

ներառման ուղղությամբ դեռևս առաջընթաց չէր նկատվում [9]: 

Հետագայում, արդեն 2001 թ. մշակված մաթեմատիկայի առարկայական չափորոշչում և 

ծրագրում [10, 13], որում որոշակիացված էին ուսուցման հենքային բովանդակությունը և 

սովորողների պատրաստվածությանը ներկայացվող պահանջները, ներմուծվեցին նաև 

հավանականությունների տեսության տարրերը, որը սակայն կազմում էր ոչ պարտադիր նյութ: 

Մասնավորապես, «Հանրահաշիվ և մաթեմատիկական անալիզի տարրեր» ուսումնական 

առարկայի բովանդակային միջուկում «միացություների տարրեր» բովանդակային գծի տեսքով 

ներառված էին բազմություններ, գործողություններ բազմությունների հետ, վերջավոր բազմության 

ենթաբազմությունների թիվը, տեղափոխություններ, կարգավորություններ և զուգորդություններ. 

Նյուտոնի երկանդամը, հավանականության հասկացությունը, հավանականության պարզագույն 

հատկությունները նյութերը: Իսկ սովորողներից պահանջվում էր իմանալ վերջավոր բազմության 

ենթաբազմությունների թվի, տեղափոխությունների, կարգավորությունների և զուգորդությունների 

թվի հաշվման բանաձևերը, գաղափար կազմել հավանականության հասկացության մասին, 

կարողանալ լուծել ոչ բարդ խնդիրներ միացությունների տեսության կիրառմամբ, պարզագույն 

դեպքերում հաշվել պատահույթի հավանականությունը [13, էջ 49-50]: 

Ծրագրում տեղ գտած համապատասխան թեմաներն արտացոլվեցին ՀՀ հանրակրթական 

ավագ դպրոցի հանրահաշիվ և մաթեմատիկական անալիզի 10-րդ դասարանի դասագրքում [3, էջ 

128-167]: Վերոհիշյալ թեմաները պարտադիր ուսուցման նյութ էին համարվում միայն ֆիզմաթ 

թեքումով դասարանների սովորողների համար [7, էջ 7-9]: 

ՀՀ հանրակրթության բնագավառում բարեփոխումները համակարգված ընթացք ստացան 

հատկապես 2004 թ. հետո, երբ գործածության երաշխավորվեցին հանրակրթության պետական 

կրթակարգը և միջնակարգ կրթության պետական չափորոշիչը [4], որտեղ սահմանվում է 

կրթության բովանդակության կառուցվածքը, սովորողների ուսումնական բեռնվածության 

առավելագույն չափը, սովորողներին ներկայացվող ընդհանրական որակական պահանջները, 

գնահատման ձևերն ու սանդղակը [4, էջ 23-71]: Բարեփոխումների մի բաղադրիչը վերաբերում էր 

կրթության բովանդակությանը, և այդ համատեքստում կարևորություն ստացավ նաև 

«Մաթեմատիկա» ուսումնական բնագավառի բովանդակության մեջ ստոխաստիկայի տարրերի 

ներառման հարցը կրթական բոլոր աստիճաններում: 12-ամյա միջնակարգ կրթության անցման 

հետ կապված, ուշագրավ են հատկապես 2005-2009 թթ. կատարված աշխատանքները, երբ 

կրթական բոլոր աստիճանների համար մշակվել են առարկայական չափորոշիչներ, ծրագրեր, 

որոնց հիման վրա ստեղծվել են համապատասխան դասագրքեր: 

Մաթեմատիկայի նոր չափորոշիչների սկզբունքային առանձնահատկություններից մեկը 

«Մաթեմատիկա» ուսումնական բնագավառին վերաբերող բաժիններում, սկսած տարրական 

դպրոցից, միջնակարգ կրթության բոլոր աստիճանների համար շեշտված է ծրագրում 

ստոխաստիկական գիտելիքներ ներառելու պահանջը [5, կետ 13-14]: Համապատասխան 

պահանջներ են ներկայացված նաև միջին և ավագ դպրոցների կրթական ծրագրերի բովանդակութ-

յան և սովորողների պատրաստվածության վերաբերյալ [5, կետ 33, 51, 52, 66(3), 67(3), 68(3)]: 

Ստոխաստիկայի տարրերի ուսուցմանը վերաբերող մոտեցումը չափորոշչի բոլոր փոփոխութ-

յունների ընթացքում պահպանվել է:  

Կրտսեր դպրոցի «Մաթեմատիկա» ուսումնական առարկայի չափորոշչի բովանդակային 

միջուկում տրամաբանության և ինֆորմատիկայի տարրերը կազմում են առանձին բովանդակային 

գիծ, որտեղ ներառված տվյալների հավաքում դիտարկումների, հարցումների, փորձերի միջոցով, 

տվյալների ներկայացումը աղյուսակներով, դիագրամներով, հաջորդականությունների 

օրինակներ, օրինաչափություններ, տրված պայմաններին բավարարող տարբերակներ, հնարավոր 

տարբերակների հաշվում, կատարված փորձերում ելքերի գրանցում, գծապատկերների, 

աղյուսակների, կրճատ գրառումների օգտագործումը խնդիրների լուծման ընթացքում` 

կիրառական, տեքստային, հետաքրքրաշարժ, խաղային խնդիրներ նյութերը վերաբերում են 

ստոխաստիկայի տարրերին [12, էջ 7]: Ստոխաստիկայի ուսուցումը սկսվում է վիճակա-

գրությունից: Նախատեսվում է նյութի իմացությունը միայն գաղափար կազմելու մակարդակով: 

Նախնական գաղափար է տրվում բազմությունների, պատահույթի մասին, ծանոթացվում է 

տվյալներ հավաքելու և դրանք մշակելու եղանակների, տեքստային, հետաքրքրաշարժ, խաղային 

խնդիրների լուծման ձևերի հետ: Դրա ուսուցումը լավ հիմքեր է ստեղծում միջին դպրոցում 

ստոխաստիկայի տարրերի համակարգված ուսուցումը կազմակերպելու համար:  

Առարկայական ծրագրում չափորոշչի բովանդակային միջուկում ամփոփված նյութը 

նախատեսվում է ուսումնասիրել 3-րդ դասարանում: «Տվյալներ, դրանց հավաքումը և մշակումը: 

«Խնդիրներ» թեման, որի համար նախատեսված է հատկացնել 40 ժամ, նվիրված է դրան [12, էջ 33-

34]: Այդ թեմայի ուսուցման համար նախատեսվող հարցերի շրջանակը համապատասխանում է 

չափորոշչային պահանջներին: 

Ուսումնասիրելով հանրակրթական դպրոցի 1-4-րդ դասարանների դասագրքերը [15], 

տեսնում ենք, որ ստոխաստիկայի տարրերին վերաբերող դասեր ներառված են միայն 3-րդ 

դասարանի դասընթացում: Մասնավորապես՝ «Տվյալներ: Տվյալների հավաքում» դասի մեջ 

խոսվում է տվյալների, տվյալների հավաքման, դրանք աղյուսակներով և դիագրամներով 

ներկայացման, տրված պայմաններին բավարարող հնարավոր տարբերակներ գտնելու և նրանց 

հաշվման մասին: 

Ստոխաստիկայի տարրերին վերաբերող ծրագրային նյութը խնդիրների տեսքով 

ներկայացված է մաթեմատիկայի 2-4-րդ դասարանների մյուս դասագրքերում [8]: 

Միջին դպրոցի 5-6-րդ դասարանների «Մաթեմատիկա» ուսումնական առարկայի չափորոշչի 

բովանդակային միջուկում շարունակվում է տարրական դպրոցի տրամաբանության և 

ինֆորմատիկայի բովանդակային գիծը: Թեև նյութի ուսուցման գիտականության պահանջն 

այստեղ նույնպես բավականին մեղմ է, սակայն քննարկվող հարցերի շրջանակը շատ ավելի լայն է, 

քան տարրական դպրոցում: Նախատեսվում է սովորողին նախնական գաղափար տալ 

դիտարկումների, հարցումների, փորձերի միջոցով տվյալների հավաքման, աղյուսակներով, 

գրաֆիկներով և դիագրամներով դրանց ներկայացման մասին, ծանոթություն տվյալների 

աղյուսակների, հաջորդականությունների օրինակների և օրինաչափությունների հետ, գաղափար 

տրված պայմաններին բավարարող տարբերակների, հնարավոր տարբերակների քանակի 

հաշվման, բազմակի ելք ունեցող իրադրությունների, հնարավոր ելքերի որոշման, պատահույթի, 

պատահույթի հավանականության, պարզ դեպքերում պատահույթի հավանականության հաշվման 

մասին; կիրառական, տեքստային, հետաքրքրաշարժ, խաղային խնդիրների մասին [12, էջ 8]: 

5-6-րդ դասարանների ծրագրում ստոխաստիկային վերաբերող հարցերը նախատեսվում է 

ուսումնասիրել հիմնականում 6-րդ դասարանում: «Տվյալներ, տվյալների հավաքում և մշակում» 

թեմայում, որի համար նախատեսված է հատկացնել 20 ժամ, հիմնականում արտացոլված են 

չափորոշչային պահանջները [12, էջ 42-43]:  

Թեմայի ուսուցումն ունի հետևյալ կրթական հիմնական խնդիրները. ձևավորել նախնական 

պատկերացումներ տվյալների հավաքման և գրառման տարբեր եղանակների մասին, տալ 

նախնական պատկերացումներ երևույթների հավանականային բնույթի, պատահույթի և նրա 

հավանականության մասին: Այն սովորողին հնարավորություն է ընձեռելու ապահովելու 

չափորոշչային հետևյալ պահանջները. գաղափար ունենալ պատահույթի հավանականության 

մասին, իմանալ պատահույթի հավանականության հաշվման օրինակներ:  

Հանրակրթական դպրոցի 5-6-րդ դասարաններիի դասագրքերի [16] վերլուծությունը ցույց է 

տալիս, որ նրանցում ուսումնասիրվող առարկան աշակերտների համար ավելի գրավիչ դարձնելու 

նպատակով բոլոր դասերում տրվում են հետաքրքիր բովանդակությամբ 4 տեսակի խնդիրներ՝ 

հետաքրքրաշարժ, տրամաբանական, թեստային և հին խնդիրներ: Դրանք թեև անմիջականորեն 

չեն կապվում տվյալ դասի թեմայի հետ, սակայն զգալիորեն նպաստում են ուսուցման 

արդյունավետության բարձրացմանը: Ծրագրով նախատեսված ստոխաստիկայի տարրերին 

վերաբերող թեմաներ ներառված են հիմնականում 6-րդ դասարանի դասընթացում: 

Մասնավորապես, «դիագրամներ», «գրաֆիկներ», «պատահույթ», «պատահույթի 

հավանականությունը», «խաղային և առօրյա խնդիրներ, նրանց լուծման հաշվեկանոններ» դասերն 

ընդգրկում են պարտադիր ուսումնական նյութը, իսկ «հավանականությունները մեր շուրջը» դասը՝ 

ընդգրկում է ոչ պարտադիր ուսումնական նյութ և նպատակ ունի նպաստելու աշակերտների 

ընդհանուր զարգացմանը: Առկա են նաև այդ թեմայի վերաբերյալ բազմաթիվ վարժություններ:      

Միջին դպրոցի 7-9-րդ դասարաններում մաթեմատիկան ներկայացվում է «Հանրահաշիվ» և 

«Երկրաչափության» ուսումնական առարկաններով: Այստեղ արդեն, ելնելով աշակերտների 

տարիքային առանձնահատկություններից, ստոխաստիկայի տարրերը հնարավոր է ներկայացնել 

գիտական բավարար խստությամբ և որոշակի համակարգով:  

Ավագ դպրոցի հանրահաշվի և մաթեմատիկական անալիզի 10-րդ և 11-րդ դասարանների և՛ 

ընդհանուր ու հումանիտար, և՛ բնագիտամաթեմատիկական հոսքերի դասընթացներում 

ստոխաստիկայի տարրերին անմիջականորեն վերաբերող նյութեր չեն ընդգրկված [1-2]: 

12-րդ դասարանի և՛ ընդհանուր ու հումանիտար, և՛ բնագիտամաթեմատիկական հոսքերի 

դասընթացներում առկա ստոխաստիկայի տարրերը ներկայացված են «Վիճակագրություն, 

միացությունների տեսության և հավանականությունների տեսության տարրերը» գլխով, որտեղ 

ընդգրկված են հետևյալ դասերը՝ տվյալների հավաքումը և դասակարգումը, հաճախություն և 

հարաբերական հաճախություն, վիճակագրական տվյալների թվային բնութագրիչները, 

բազմություններ, կարգավորություններ, տեղափոխություններ և զուգորդություններ, Նյուտոնի 

երկանդամը, հավանականությունների տեսության տարրերը [1-2]:  

Ամփոփելով ՀՀ հանրակրթական գործող առարկայական չափորոշիչներում, ծրագրերում և 

դասագրքերում ստոխաստիկայի տարրերի ընդգրկմանը վերաբերող վերլուծությունը, նկատում 

ենք, որ ՀՀ հանրակրթության բարեփոխումների շրջանակներում մշակվեցին «Մաթեմատիկա» 

ուսումնական բնագավառի չափորոշիչներն ու առարկայական ծրագրերը [12], դրանց 

բովանդակության մեջ ներառվեց ստոխաստիկական գիծը՝ կրթության բոլոր աստիճաններում: 

Որոշակի խզում է առկա միայն միջին դպրոցի հանրահաշվի նոր ծրագրում, որում 

ստոխաստիկայի տարրերը բացակայում են, ինչը հակասում է հանրակրթության պետական 

չափորոշչի պահանջներին: Ստեղծվեցին նաև նոր դասագրքեր [1-2, 8, 14-17], որոնց մեջ, այս կամ 

այլ չափով և խորությամբ ներառվեց ստոխաստիկան: 

Ստոխաստիկայի բովանդակության ներառումը ՀՀ-ի դպրոցական մաթեմատիկական 

բովանդակության մեջ ինքնանպատակ չէ և ոչ էլ տուրք է զարգացած երկրներում առկա 

գործընթացներին: Իհարկե, այդ ներառումը պայմանավորված է ստոխաստիկայի կիրառական և 

գործնական նշանակությամբ: Բայց ոչ պակաս կարևոր է այն, որ այդ ներառման արդյունքում 

հնարավոր է ձևավորել և զարգացնել սովորողի ստոխաստիկական մտածողությունը, որը պակաս 

նշանակություն չունի մարդու և հատկապես ապագա մասնագետի համար, քան այլ տեսակի 

մտածողության (լեզվատրամաբանական, տարածական ) զարգացումը:Ավելին, ստոխաստիկական 

մտածողության ձևավորման հիմնախնդիրն ավելի խորքային հիմքեր ունի: Կարելի է պնդել, որ 

ստոխաստիկան ժամանակակից կյանքի քաոսային իրավիճակը հասկանալու ձև է: 

ՍՈՎՈՐՈՂՆԵՐԻ ՈՒՍՈՒՑՄԱՆ ՄԵԹՈԴՆԵՐ 

Ուսուցման մեթոդներ ( հուն․՝ μέθοδος -  ճանապարհ), փոխներգործուն գործընթաց ուսուցչի 

 և աշակերտի միջև, ինչի արդյունքում տեղի է ունենում գիտելիքի, հմտությունների և 

կարողությունների փոխանցում ու յուրացում՝ նախատեսված ուսումնառության 

բովանդակությամբ։ Ուսուցանվող նյութի ընկալում (ուսուցողական ընկալում). կարճաժամկետ 

փոխազդեցություն դասավանդողի և աշակերտի միջև՝ ուղղված կոնկրետ գիտելիքի, հմտության և 

կարողության փոխանցմանն ու յուրացմանը։ 

Ավանդույթի համաձայն՝ մանկավարժության ուսուցման մեթոդները դասակարգվում են 3 

խմբի. 

1. Բանավոր, տեսողական, գործնական (ըստ ուսումնական նյութի աղբյուրի) 

2. Վերարտադրողական, բացատրական-ցուցադրական, որոնողական, հետազոտական, 

խնդրի վրա հիմնված և այլն (ըստ կրթական-ճանաչողական գործունեության բնույթի) 

3. Ինդուկտիվ և դեդուկտիվ (ըստ ուսումնական նյութի ներկայացման և ընկալման 

տրամաբանության) 

Կրթական-ճանաչողական գործունեության արդյունավետությանը միտված վերահսկման 

մեթոդներ. գիտելիքի, հմտությունների և կարողությունների տիրապետման արդյունավետությունը 

որոշող բանավոր, գրավոր ստուգումներ և ինքնաստուգումներ։ 

Ուսուցման պրակտիկայում գոյություն ունեն և այլ մոտեցումներ՝ դասակարգելու ուսուցման 

մեթոդները, որոնք հիմնված են մատուցվող նյութն ընդունելու գիտակցականության աստիճանի 

վրա՝ պասսիվ, ակտիվ, ինտերակտիվ, էվրիստիկական և այլն։ Այս բաժանումները հետագա 

հստակեցման կարիք ունեն, քանի որ ուսուցման գործընթացը չի կարող լինել պասսիվ, ու նաև 

միշտ չէ, որ այն սովորողների համար իրենից հայտնագործություն է ներկայացնում։ 

https://hy.wikipedia.org/wiki/%D5%80%D5%B8%D6%82%D5%B6%D5%A1%D6%80%D5%A5%D5%B6
https://hy.wikipedia.org/wiki/%D5%88%D6%82%D5%BD%D5%B8%D6%82%D6%81%D5%AB%D5%B9
https://hy.wikipedia.org/wiki/%D4%B3%D5%AB%D5%BF%D5%A5%D5%AC%D5%AB%D6%84
https://hy.wikipedia.org/wiki/%D5%80%D5%B4%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B3%D5%AB%D5%BF%D5%A5%D5%AC%D5%AB%D6%84
https://hy.wikipedia.org/wiki/%D5%80%D5%B4%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%84%D5%A1%D5%B6%D5%AF%D5%A1%D5%BE%D5%A1%D6%80%D5%AA%D5%B8%D6%82%D5%A9%D5%B5%D5%B8%D6%82%D5%B6

         Ակտիվ (սխեմա 2)  ուսուցումը 

ենթադրում է այնպիսի մեթոդների համակարգի կիրառում, որը ոչ թե նախատեսում է ուսուցչի 

կողմից պատրաստի գիտելիքի մատուցում, մտապահում և վերարտադրություն, այլև ուսուցման 

ակտիվ ճանաչողական և պրակտիկ գործունեության ընթացքում գիտելիքների և հմտությունների 

ինքնուրույն ձեռքբերում։ Ուսուցման ճանաչողական գործընթացը ակտիվացնելու համար 

կիրառվում են ուսուցման ավանդական մեթոդները՝ օգտագործելով այնպիսի հնարներ, ինչպիսիք 

են պրոբլեմային իրավիճակի ստեղծումը, հարցադրումը՝ ներառելով պրակտիկ վարժություններ, 

խնդիրներ։ Իհարկե, ակտիվ մեթոդների կիրառումը ուղղված է առաջնային գիտելիքի ձեռք 

բերմանը, մտածողության զարգացմանը, հետաքրքրությունների, հմտությունների, 

կարողությունների ձևավորմանը, սակայն պետք է հաշվի առնել, որ այդ գործընթացը բավականին 

ժամանակ է պահանջում և այդ պատճառով անհնար է անցկացնել ողջ ուսուցումը միայն ակտիվ 

մեթոդներով։ Դրանց հետ զուգահեռ կիրառվում են նաև ավանդական մեթոդներ, ինչպիսիք են 

պատմելը, բացատրելը, դասախոսությունը։ 

Ակտիվ մեթոդները պետք է կիրառվեն ուսուցման գործընթացի այն հատվածում, երբ անհրաժեշտ է 

զարգացնել ուսանողի մտածողությունը և ճանաչողական ակտիվությունը։ Բայց կարևոր է նաև 

նշել, որ ակտիվ մեթոդների մեծամասնությունը բազմաֆունկցիոնալ նշանակություն ունեն 

ուսուցման գործընթացում։ Օրինակ, կոնկրետ իրավիճակների վերլուծությունը կարող է ունենալ 

ուսուցման երեք նպատակ. 

• Համախմբել դասախոսության ընթացքում ձեռք բերված նոր գիտելիքները, 

• Կատարելագործել արդեն ձեռք բերած մասնագիտական հմտությունները, 

• Ակտիվ ուսուցման մեթոդները ենթադրում են օգտագործել այնպիսի մեթոդների համակարգ, 

որոնց ժամանակ ուսուցիչը չի մատուցում պատրաստի գիտելիքներ, այլ ուսանողների կողմից 

գիտելիքի ինքնուրույն ձեռք բերում՝ ակտիվ ճանաչողական գործունեության ընթացքում։ 

Այսպիսով, ակտիվ ուսուցման մեթոդներ նշանակում է ուսուցում գործունեության 

մեջ։ Լ.Ս.Վիգոտսկին ձևակերպել է օրենք, որտեղ ասվում է, որ ուսուցմանը հետևում է 

զարգացումը, իսկ անձը զարգանում է գործունեության մեջ։ Ակտիվ մեթոդների հիմքում ընկած է 

երկխոսությունը, ինչպես ուսուցչի և ուսանողների միջև, այնպես էլ իրենց, ուսանողների միջև։ 

Երկխոսության ընթացքում զարգանում հաղորդակցման հմտությունները, խնդիրները միասին 

լուծելու կարողությունները, և ամենակարևորը զարգանում է ուսանողների խոսքը։ Ակտիվ 

ուսուցման մեթոդների կիրառման նպատակն է ուսանողներին ներգրավել ինքնուրույն իմացական 

գործունեության մեջ, ստեղծել անձնական շահագրգռվածություն ցանկացած ճանաչողական 

խնդիրներ լուծելու համար, սովորեցնել կիրառել ուսանողների կողմից ձեռք բերված գիտելիքները։ 

Ակտիվ մեթոդների նպատակն այն է, որ գիտելիքների և հմտությունների ձեռք բերման 

գործընթացում ընդգրկվեն բոլոր հոգեկան գործընթացները (խոսքը, հիշողությունը, 

երևակայություն և այլն)։ Ակտիվ մեթոդները զուգակցվում են իլյուստրատիվ մեթոդների հետ, 

կատարվում են մեխանիզմների, մոդելների, գծագրերի, ինչպես նաև ֆիլմերի, սլայդների, 

հետաքրքրիր նյութերի ցուցադրություններ։ 

      Ինտերակտիվ 

(փոխներգործուն) մեթոդ (սխեմա 3), ինտերակտիվ («Inter» - փոխադարձ, «act»- գործել), 

նշանակում է փոխներգործել, գտնվել ինչ-որ մեկի հետ երկխոսության մեջ։ Այլ կերպ ասած՝ եթե 

https://hy.wikipedia.org/wiki/%D4%BC%D6%87_%D5%8E%D5%AB%D5%A3%D5%B8%D5%BF%D5%BD%D5%AF%D5%AB

ակտիվ մեթոդների դեպքում փոխադարձաբար ակտիվ գործունեության մեջ են գտնվում 

սովորողները և դասավանդողը, ապա ինտերակտիվ մեթոդների դեպքում սովորողները 

փոխադարձաբար ակտիվ գործունեության մեջ են գտնվում նաև միմյանց հետ, և ուսուցման 

պրոցեսում գերակայում է սովորողների դերը։ Ինտերակտիվ ուսուցման ժամանակ դասավանդողն 

առաջատար դերում չէ. նրա դերը կրթական գործունեությունը դեպի դասի նպատակի 

իրականացում ուղղորդելն է։ 

         Դասավանդողը մշակում է նաև դաս պլանը (սովորաբար այն կազմվում է ինտերակտիվ 

վարժություններից և առաջադրանքներից, որոնց կատարման ընթացքում ուսանողը սովորում է 

նյութը)։ 

Հետևաբար, ինտերակտիվ դասերի հիմնական բաղադրիչներն են ինտերակտիվ վարժությունները 

և առաջադրանքները, որոնք կատարվում են սովորողների կողմից։ Ինտերակտիվ 

վարժությունների և սովորական հանձնարարությունների տարբերությունն այն է, որ կատարելով 

դրանք՝ սովորողը ոչ միայն և ոչ այնքան ամրապնդում է արդեն յուրացված նյութը, որքան 

ուսումնասիրում, յուրացնում է նոր նյութը։ 

ԴԱՍԻ ՊԼԱՆ 

 

Դասարան՝ 6 

Աշակերտների   քանակը  ՝ 22 

Առարկան՝ Մաթեմատիկա  

Դասի տիպը՝ խառը 

Դասի թեման՝ Խմբային  աշխատանք //Տվյալների հավաքագրումը և մշակումը դիագրամերի և 

գրաֆիկների միջոցով։ 

Դասի նպատակը՝ Ժամանակակից տեխնոլոգիաների միջոցով ձևավորել գործնական,ինքնուրույն 

աշխատելու հմտություններ։ 

Դասի ընթացքը  

Աշակերտների հաշվառում 

Տնային աշխատանքների ստուգում,քննարկման միջոցով։ 

    ԽԹԱՆՈՒՄ՝ 10Ր 

     Դասի սկզբում դասարանը կբաժանեմ խմբերի,յուրաքանչյուր խմբում 5-6 աշակերտ 

Խմբերին կբաժանենք  համապատասխան խնդիրներ  և նշումների համար նախատեսված  

թերթիկներ,․Կբացատրենք առաջադրանքի  կատարման ընթացքը/ցուցադրելով 

Հանրահաշիվ, Դիագրամներ, 6-րդ դասարան - YouTube  

e-school Armenia հետևյալ տեսադասը։  

Որից հետո կհանձնարարեմ յուրաքանչյուր խմբին կատարել իրենց նախապես տրված խնդիրները 

, մշակել տվյալները ըստ խնդրի պայմանից, հավաքագրել և ներկայացնել շրջանաձև դիագրամի ու  

սյունակաձև դիագրամի տեսքով ։ 

  Իմաստի ընկալում -15ր 

  Մտքերի տարափ մեթոդով կառուցել գծապատկեր և պարզաբանել ինչ եղանակով է հնարավոր 

տվյալները ներկայացնել (գրաֆիկների,շրջանաձև դիագրամի, սյունակաձև դիագրամ)։ Բացատրել 

աշակերտներին իրենց հանձնարարված առաջադրանքները և խնդրի լուծման եղանկաները։ 

https://www.youtube.com/watch?v=IZxX2qUQMIg
https://www.youtube.com/c/eschoolArmenia
https://www.youtube.com/c/eschoolArmenia

   Ուշադիր կարդալ խնդիրը, առանձնացնել տվյալները համակարգել և մշակել, ներկայացնել 

դիագրամների միջոցով։ Այնուհետև յուրաքանչյուր խմբից մեկական աշակերտ ներկայացնի 

խնդիրը ։ 

Կշռադատում-5ր 

 Խմբային աշխաանքի ավարտից հետո կատարել հետևություններ այն մասին,որ ոչ բոլոր 

դեպքերում է նպատակահարմար խնդիրը ներկայացնել դիագրամի և գրաֆիկների միջոցով։ 

Անդրադարձ-5ր 

․Ինչ սովորեցինք այս դասին 

․Ինչ եղանակով կարելի է ներկայացնել տվյալները, 

․Հետաքրքիր էր համագործակցությունը 

․Դուր եկավ արդյոք դասաժամին ՏՀՏ-ի կիրառումը 

․Ինչ առաջարկություններ և դիտողություններ կան 

 

Գնահատում-5ր 

Գնահատումը կիրականացվի երկու փուլով; 

Աշակերտները կգնահատվեն հանձնարարված առաջադրանքի հիման վրա ,ինչպես 

նաև վերջում khanaqademy.com ՏՀՏ գործիքի միջոցով 

Տվյալների ընթերցում և մեկնաբանություն | Նախահանրահաշիվ | «Քան» ակադեմիա (khanacademy.org) 

Տվյալների ընթերցում և մեկնաբանություն | Նախահանրահաշիվ | «Քան» ակադեմիա 

(khanacademy.org) 

 

 

 

 

 

 

 

 

https://hy.khanacademy.org/math/pre-algebra/pre-algebra-math-reasoning/pre-algebra-picture-bar-graphs/e/creating_bar_charts_1?modal=1
https://hy.khanacademy.org/math/pre-algebra/pre-algebra-math-reasoning/pre-algebra-picture-bar-graphs/e/creating_bar_charts_1?modal=1
https://hy.khanacademy.org/math/pre-algebra/pre-algebra-math-reasoning/pre-algebra-picture-bar-graphs/e/creating_bar_charts_1?modal=1

Վերլուծություն 

        

       Դասին մասնակցել են բոլոր աշակերտները։ Դասի առաջին փուլում երեխաներին 

ներկայացրեցի դասի թեման և նպատակը, այնուհետև e-school Armenia կայքում առկա 

«Դիագրամներ» տեսադասը ցուցադրելով, համակարգչային տարբերակով բացատրեցի 

առաջադրանքների բովանդակությունը, տվյալները մշակելու հաջորդականությունը, 

արդյունքների ամփոփումը դիգրամների կամ գրաֆիկների միջոցով։ Ապա, դասի երկրորդ փուլում, 

դասարանը բաժանեցի խմբերի և  յուրաքանչյուրին  իրենց համապատասխան խնդիրները։ 

Յուրաքանչյուր խմբին տրամադրեցի համապատասխան խնդիրներ և նրանք սկսեցին աշխատել։ 

      Աշակերտները շատ ոգևորված էին ,սակայն երբեմն իմ օգնության կարիքը կար հիմնականում 

գրաֆիկներ և դիագրամներ կառուցելիս , ու ես փորձում էի հնարավորինս օգնել։ 

     Առաջադրանքների ավարտից հետո աշակերտներն արագորեն լրացրեցին աղուսակն ու 

կազմեցին դիագրամներ։ Խմբերից  մեկական աշակերտ ներկայացրեց իրենց խմբի կատարած 

աշխատանքը։ Այնուհետև խմբերին գնահատեցինք միասին և հանձնարարեցի խմբի  անդամներին 

իրենց գնահատել այնպես,որ միջին թվաբանականը լինի հենց խմբի գնահատական։ 

     Դասի երրորդ փուլում (khanacademy.org) ՏՀՏ  գործիքի միջոցով կազմված թեստի հիման վրա 

յուրաքանչյուրը ստացավ համապատասխան գնահատական։Այն միջինացրեցինք առաջադրանքի  

գնահատականի հետ և ունեցանք ձևավորված մեկ հիմնական գնահատական։ 

    Օրինակ /ունեինք աշակերտ, որ առաջադրանքից  գնահատվել էր 6,իսկ թեստից 8։ Արդյունքում 

նա ստացավ 7 գնահատականը։ 

      «Տվյալների հավաքագրումը և մշակումը դիագրամերի և գրաֆիկների միջոցով» թեման 

«Հավանականությունների տեսության» կարևորագույն բաժիններից է։ Ուսումնասիրելով թեման 

աշակերտների շրջանակում փորձեցի կապ ստեղծել հին և նոր տեխնոլոգիաների ու մեթոդների 

միջև։ Արդյունքում ժամանակակից տեխնոլոգիաների և ՏՀՏ-ի կիրառման միջոցով աշակերտները 

ավելի լավ յուրացրեցին թեման և հեշտությամբ լուծեցին հանձնարարված առաջադրանքները։  

   Դասը շատ հետաքրքիր անցավ ու նպատակներն արդարացվեցին։ Սակայն դասի մեջ 

նկատվեցին թերություններ։ Դրանք էին՝  

https://www.youtube.com/c/eschoolArmenia

․Խմբերում աշակերտների հանձնարարությունները թողել էի իրենց կամքին,որը  խառնաշփոթ 

առաջացրեց դերերի ընտրության հարցում, 

․Ձևավորող  վերջնական գնահատականի մասին պիտի բացատրեի նախապես,  որի արդյունքում 

աշակերտներն ավելի հետևողական կլինեին։ 

Հետագայում կշտկեմ թերություներս։ 

ԵԶՐԱԿԱՑՈՒԹՅՈՒՆ 

 

 

Հետազոտական աշխատանքի կատարման ընթացքում եկանք այն եզրահանգմանը, որ  

հանրակրթական դպրոցի մաթեմատիկայի դասընթացում ՀՀ դպրոցական ծրագրերում 

ստոխաստիկայի տարրերն  անհրաժեշտ չափով չեն ուսումնասիրվում : Քանի որ այդ թեմայի 

խորապես ուսումնասիրումը և յուրացումը ձևավորում և զարգացնում է սովորողի մոտ 

ստոխաստիկական մտածողություն ինչը շատ կարևոչ է ապագա լավ մասնագետ ձևավորելու 

գործընթացում։ Կարելի է պնդե, որ ժամանակակից մարդը, ով չունի ստոխաստիկական 

գրագիտություն՝ համարժեք չի կարող ընկալել սոցիալական, քաղաքական և տնտեսական 

տեղեկատվությունը: 

Ուսուցանվող թեմաները բազմակողմանի մեկնաբանելու, առավելագույնս մատչելի և 

հետաքրքրաշարժ դարձնելու համար կարևոր է արդեն ժամանակակից մանկավարժական 

տեխնոլոգիաների օգտագործումը ինչպիսիք են՝ համակարգչային և հեռահաղորդակցության 

միջոցները, տեսացուցադրման սարքերը և վարժամիջոցները: 

Վերջիվերջո հիմնականում ավելի արդյունավետ են ներքոհիշյալ մեթոդները. 

 Ցուցադրման, պատմողական 

 Հարցադրումների, զրույցի 

 Վարժանքների, իրադրության խաղարկման 

 Խմբային և անհատական ինքնապատրաստման: 

  Եվ ի վերջո «Հավանականությունների տեսությունը և վիճակագական տարրերը» մեր առօրյաի 

մի մասնիկն են կազմում ։ Հավանականություններն ամեն ուր են և ամեն վարկյան ուղեկցում են 

մեզ։ 

